


ipesusur nini-ninita man anak kempuna, seh pe ku kita.
di i bas kalak Karo, legenda ras dongeng enda igelari

turi-turin. Contohna Kak 7Tangko Bunga, Si Pais ras Bengkala,
Batu Renggang, rsd. Menam kerina turi-turin enda ngajarken
pesan moral gelah lit turah pengangkan si dungna jadi kebiaken
si mehuli man si megi-megi. Lit turi-turin si isina pengajaren,
tapi mbue ka turi-turin e sesat, la erpalas kebenaren ras
pengajaren si benar.
Turi-turin arah golongen Gnostik i bas perpulungen Timotius,
ngatakenca maka kerina kita banci jadi “dibata” arah usahata
erkiniseran seh maka tendita e lepas arah kulanta. Tendita e me
pagi jadi “dibata.” Bage pe kerna Mesias, turi-turin si la tuhu
paksa si e nulak Kristus selaku mesias, sabap siajarken golongen
e, maka Mesias e raja si la banci talu, kerajanna 1000 tahun,
ras mehaga. Turi-turin si bage berkembang janah adi la ipepayo
banci ncedai pengajaren Kristen ras ngolangi kalak ngaloken
keselamaten arah Perkuah ate Dibata nari. Pesan Paulus gelah
turi-turin si la tuhu, si la sentudu ras pengajaren Kristus ula
ipeturut ras iusur-usur.
Si mehulina, turi-turin si lit pesan moralna si terusken, si kuhi
alu pesan Pustaka si Badia si sue ras pengajaren arah dongeng
e jine. Turi-turin si la lit pesan moralna, si mengandung bahasa-
bahasa si pantang ras mereha ula si turiken. Perlu si inget, turi-
turin e me kebayaken si arus si lestariken. Pengajaren si mehuli
e tetap min bengket man anak-anakta. Ola min sempat anak-
kemputa muas teruh sampuren, sabap kalak kari ndatken ulih
alu mpepulung dongeng-dongeng ntah pe turi-turin si lit i bas
sekelewetta. E maka mari sibiasaken nuriken turi-turin si tuhu
ras mehuli man anak bage pe kempu.
Selamat hari dongeng se Doni.

R:sur si begi kata legenda ras dongeng si nai nari enggo

= Nehken turi-turin eme sada warisan meherga arah nini-ninita nari.




